
Numri i lëndës: 2021:002361 

Datë: 09.02.2021 

Numri i dokumentit:     01487423 

                                                                                                                         P.nr.100/21 
NË EMËR TË POPULLIT 

                                                           
GJYKATA THEMELORE NË PRIZREN, Departamenti i Përgjithshëm, gjyqtari i 

vetëm gjykues Fidan Hoxha, me bashkëpuntorin profesional Shqipron Sedolli, në lëndën 
penale ndaj të akuzuarit T.N., nga  fshati ................, Komuna e Prizrenit, për shkak të veprës 
penale dhuna në familje  nga neni 248 par.1 dhe 2 të KPRK-së, i akuzuar sipas aktakuzës së 
Prokurorisë Themelore në Prizren-Departamenti i Përgjithshëm, PP/II.nr.85-1/2021 të 
datës 29.01.2021, pas mbajtjes së seancës së shqyrtimit fillestar publik, në prezencën e 
Prokurorit të Shtetit Sh.D., të akuzuarit T.N., dhe mbrojtësit të tij av. O.Z., më datë 
04.02.2021, mori dhe shpalli ndërsa me datë 09.02.2021 përpiloi me shkrim këtë: 

 
A K T GJ Y K I M 

 
I akuzuari: 

 
T.N., nga i ati ................, dhe e ëma ................, e vajzërisë ................, i lindur me datë 

................, në fshatin ................, Komuna e Prizrenit, ku edhe tani  jeton, ka të kryer shkollën 
fillore, punëtor fizik, i martuar, baba i pesë fëmijëve, i gjendjes së dobët ekonomike,  
shqiptar, shtetas i Republikës së Kosovës, me  numër personal: ................ 
 

ËSHTË FAJTOR 
 

Se me datë 07.01.21, rreth orës 16:00, në fshatin ................ Komuna Prizren, 
saktësisht  në shtëpinë e tij familjare, me dashje kryen dhunë ose keqtrajtim fizik me qëllim 
të cenimit të dinjitetit të dëmtuarës brenda një marrëdhënie familjare, bashkëshortes së tij 
H.D., në atë mënyrë pas disa mosmarrëveshjeve të njëpasnjëshme bashkëshortore  lidhur 
me xhelozinë që e ka i pandehuri ndaj të dëmtuarës  bashkëshortes së tij pasi që i 
pandehuri  kthehet në shtëpi kërkon nga bashkëshortja e tij të dijë arsyen pse ia kishte 
fshirë një numër të telefonit në telefonin e tij personal, edhe pse e dëmtuara është 
arsyetuar se nuk ia ka prekë telefonin, i pandehuri tenton ta sulmon fizikisht të dëmtuarën 
e njëjta nga frika se do ti ndodhë ndonjë  e keqe mbyllet në dhomë, e raporton rastin në 
polici, qëndron në dhomë derisa  në vendngjarje paraqiten zyrtarët policor, me të cilat 
veprime te e dëmtuara ka shkaktuar ndjenjën e  frikës dhe shqetësimit të madh. 

 
Me këto veprime ka kryer veprën penale dhunë në familje nga neni 248 par.1 

dhe 2 të KPRK-së. 
 

Andaj, gjykata në bazë të nenit 7, 8, 9, 10, 17, 38, 39, 42, 43, 69, 70 , 248 par.1 dhe 2 
të KPRK-së, si dhe nenit 365 të KPP-së, të akuzuarin e: 

GJYKON 

 
 Me dënim me burgim në kohëzgjatje prej shtatë (7) muaj, në të cilin dënim do ti 
llogaritet edhe koha e kaluar në paraburgim prej datës 07.01.2021 deri në plotfuqishmëri 
të aktgjykimit. 
 
 Me dënim me gjobë në lartësi prej njëqind (100) euro, të cilën do ta paguaj në afatin 
prej pesëmbëdhjetë (15) ditë pas plotfuqishmërisë së këtij aktgjykimi, nëse i akuzuari nuk 
dëshiron ose nuk mund të paguajë gjobën, i njëjti do ti zëvendësohet me dënim me burgim 
ashtu që njëzet (20) euro gjobë llogaritet barabartë me një (1) ditë burgim. 
 
 Obligohet i akuzuari qe ti paguaj shpenzimet e procedurës penale dhe atë në emër 
te paushallit gjyqësor shumen prej njëzetë (20) euro, si dhe shumën prej tridhjetë (30) 
Euro për programin për kompensimin e viktimave të krimit ne afatin ligjor prej 15 ditëve 
pas plotfuqishmërisë se këtij aktgjykimi. 
 
 E dëmtuara H.D., nga fshati ................, Komuna e Prizrenit për realizimin e kërkesës 
pasurore  juridike udhëzohet në kontest të  rregullt civil. 
 

A r s y e t i m 
 

Prokuroria Themelore në Prizren - Departamenti Përgjithshëm, kësaj gjykate ia ka 
parashtruar aktakuzën PP/II.nr.85-1/2021 të datës 29.01.2021, ndaj të akuzuarit T.N., nga  
fshati ................, Komuna e Prizrenit, për shkak të veprës penale dhuna në familje  nga neni 
248 par.1 dhe 2 të KPRK-së. 

 
Gjatë shqyrtimit fillestar i akuzuari T.N., e ka pranuar fajësinë për veprën penale 

dhuna në familje  nga neni 248 par.1 dhe 2 të KPRK-së. 
 

Meqë i akuzuari e ka pranuar fajësinë gjatë shqyrtimit fillestar, gjykata e ka 
aprovuar pranimin e fajësisë, i cili pranim është bërë konform nenit 248 të KPP-së, i 
akuzuari ka kuptuar natyrën dhe pasojat e pranimit të fajësisë, pranimi i fajësisë është bërë 
vullnetarisht, pranimi i fajësisë mbështetet në fakte dhe prova materiale të rastit konkret 
dhe se nuk ekziston asnjë nga rrethanat e parapara në nenin 253 par.2. të KPP-së dhe se 
gjykata ka vërtetuar se në veprimet e të akuzuarit formohen elementet qenësore të veprës 
penale dhuna në familje  nga neni 248 par.1 dhe 2 të KPRK-së pasi që me datë 07.01.21, 
rreth orës 16:00, në fshatin ................ Komuna Prizren, saktësisht  në shtëpinë e tij familjare, 
me dashje kryen dhunë ose keqtrajtim fizik me qëllim të cenimit të dinjitetit të dëmtuarës 
brenda një marrëdhënie familjare, bashkëshortes së tij H.D., në atë mënyrë pas disa 
mosmarrëveshjeve të njëpasnjëshme bashkëshortore  lidhur me xhelozinë që e ka i 
pandehuri ndaj të dëmtuarës  bashkëshortes së tij pasi që i pandehuri  kthehet në shtëpi 
kërkon nga bashkëshortja e tij të dijë arsyen pse ia kishte fshirë një numër të telefonit në 
telefonin e tijë personal, edhe pse e dëmtuara është arsyetuar se nuk ia ka prekë telefonin, 
i pandehuri tenton ta sulmon fizikisht të dëmtuarën e njëjta nga frika se do ti ndodhë 
ndonjë  e keqe mbyllet në dhomë, e raporton rastin në polici, qëndron në dhomë derisa  në 
vendngjarje paraqiten zyrtarët policor, me të cilat veprime te e dëmtuara ka shkaktuar 
ndjenjën e  frikës dhe shqetësimit të madh, për çka edhe gjykata e shpalli fajtor dhe ia 
shqiptoi dënimin si në dispozitiv. 

Me rastin e marrjes së vendimit mbi dënimin konform nenit 69 dhe 70 të KPRK-së, 
përkitazi me llojin dhe lartësinë e dënimit, gjykata vlerësoi të gjitha rrethanat të cilat 
ndikojnë në të njëjtin duke marrë parasysh qëllimin e dënimit, të gjitha rrethanat të cilat 
ndikojnë në zbutjen apo rritjen e dënimit, shkallën e përgjegjësisë, motivet nga të cilat 
është kryer vepra penale, prej rrethanave lehtësuese mori parasysh faktin se i akuzuari e 
ka pranuar fajësinë, pendimin dhe shprehjen e keqardhjes për veprën e kryer penale. 
Ndërsa si rrethana rënduese gjykata mori parasysh sjelljen e mëparshmet të dënuarit i cili 
ka dënime të mëparshme për vepra penale të kësaj natyre dhe atë me aktgjykimin 
P.nr.995/2009 i plotfuqishëm me datën 19.07.2013 për shkak të veprës penale kanosja nga 
neni 161 par.3 lidhur me par.2 të KP-së, me aktgjykimin P.nr.274/2010 i plotfuqishëm me 
datën 2.07.2013 për shkak të veprës penale lëndimi i lehtë trupor nga neni 153 par.4 lidhur 
me par.1 pika 1.4 të KP-së, me aktgjykimin P.nr.2194/2016 i plotfuqishëm me datën 
30.07.2019 për shkak të veprës penale kanosja nga neni 185 par.3 lidhur me par.2 të KP-
së dhe me aktgjykimin P.nr.2176/2016 i plotfuqishëm me datën 24.10.2017 për shkak të 
veprës penale kanosja nga neni 185 par.3 KP-së. Gjykata është e mendimit se dënimi i 
këtillë i shqiptuar si në dispozitiv është në harmoni me intensitetin e dëmtimit të vlerës së 
mbrojtur, me shkallën e përgjegjësisë penale të akuzuarit, dhe se me këtë do të mund të 
arrihet qëllimi i dënimit i paraparë me nenin 38 të KPRK-së, dhe se do të mundësoj një 
balancë të drejtë në mes të kërkesave që të akuzuarit, t’i mundësohet risocializimi dhe 
kërkesës së shoqërisë që ai dënim me peshën e tij të ketë karakter të përgjithshëm 
parandalues nga kryerja e veprave penale, të shprehë gjykimin shoqëror për veprën 
penale, ngritjen e moralit dhe forcimin e detyrimit të respektimit të ligjit.  
 

Vendimi mbi shpenzimet dhe paushallin gjyqësor gjykata e bazoi në kuptim te nenit 
453 par. 1 të KPP-së, ndërsa vendimi për taksën gjyqësore në emër të kompensimit të 
viktimave të krimit është marrë në pajtim me nenin 39 par.3 nën par. 3.1 të Ligjit për 
Kompensimin e Viktimave të Krimit Nr.05/L-036. 

 
 Vendimi për kërkesën pasurore juridike u mor në kuptim te nenit 463 par.2 te KPP-
së.  

Nga të cekurat si më lartë, u vendos si në dispozitiv të këtij aktgjykimi. 
 

GJYKATA THEMELORE PRIZREN  

 DEPARTAMENTI I PËRGJITHSHËM 

 

2021:002361, 09.02.2021 

  

G j y q t a r i 

 

                                                                                             ____________________ 

 

                                                                                               Fidan Hoxha 

 

KËSHILLË JURIDIKE: Kundër këtij aktgjykimi është e lejuar ankesa në afat prej 15 

(pesëmbëdhjetë) ditëve nga koha e pranimit të të njëjtit, Gjykatës së Apelit në Prishtinë, 

nëpërmjet kësaj Gjykate Themelore. 


